
Waarom doop? (30-11-2014) 

 

Hoekom doop ons? 

Waar kom die doop vandaan? 

Wie se instelling was dit? 

Moet ek gedoop word? 

Wanneer moet ek gedoop word? 

Hoe moet ek gedoop word? 

Daar is ‘n evangelie wat Paulus verkondig het om ons te red uit hierdie bose wêreld uit. 

Galásiërs 1:1  Paulus, ‘n apostel nie vanweë mense of deur ‘n mens nie, maar deur Jesus 
Christus en God die Vader wat Hom uit die dode opgewek het, 2  en al die broeders wat by 
my is—aan die gemeentes van Galásië: 3  Genade vir julle en vrede van God die Vader en 
onse Here Jesus Christus, 4  wat Homself gegee het vir ons sondes, sodat Hy ons kan uitred 
uit die teenwoordige bose wêreld, volgens die wil van onse God en Vader, 5  aan wie die 
heerlikheid toekom in alle ewigheid! Amen.  

6  Ek verwonder my dat julle so gou afvallig word van hom wat julle deur die genade van 
Christus geroep het, na ‘n ander evangelie toe, 

Galásiërs 1: 7  terwyl daar geen ander is nie; behalwe dat daar sommige mense is wat julle in 
die war bring en die evangelie van Christus wil verdraai. 8  Maar al sou ons of ‘n engel uit 
die hemel julle ‘n evangelie verkondig in stryd met die wat ons julle verkondig het, laat hom 
‘n vervloeking wees! 9  Soos ons vantevore gesê het, sê ek nou ook weer: As iemand julle ‘n 
evangelie verkondig in stryd met die wat julle ontvang het, laat hom ‘n vervloeking wees!  

Génesis 1:27  En God het die mens geskape na sy beeld; na die beeld van God het Hy hom 
geskape; man en vrou het Hy hulle geskape.  

Génesis 1:31  Toe sien God alles wat Hy gemaak het, en—dit was baie goed. 

Maleági 2:15  Het Hy dan nie een mens gemaak nie, hoewel Hy gees oorgehad het? En 
waarom die een? Hy het ‘n geslag van God gesoek.   

Génesis 3:3  maar van die vrugte van die boom wat in die middel van die tuin is, het God 
gesê: Julle mag daarvan nie eet nie en dit nie aanroer nie, anders sal julle sterwe. 4  Toe sê die 
slang vir die vrou: Julle sal gewis nie sterwe nie;  

Levítikus 16:15  Dan moet hy die sondofferbok slag wat vir die volk bedoel is, en sy bloed 
binnekant die voorhangsel bring en met sy bloed doen soos hy met die bloed van die bul 
gedoen het: hy moet dit sprinkel op die versoendeksel en voor die versoendeksel.  



Hebreërs 9:6  En nadat hierdie dinge so ingerig was, het die priesters wel gedurig in die 
eerste tabernakel ingegaan om die dienste te vervul,  7  maar in die tweede die hoëpriester 
alleen, een maal in die jaar, nie sonder bloed nie, wat hy offer vir homself en vir die sondes 
van die volk uit onwetendheid begaan—  

Hoséa 13:14  Uit die mag van die doderyk sal Ek hulle loskoop, Ek sal hulle verlos van die 
dood. Dood, waar is jou pestilensies? Doderyk, waar is jou verderf? Berou bly vir my oë 
verborge.  

Lukas 16:22  En toe die bedelaar sterf, is hy deur die engele weggedra na die boesem van 
Abraham. 23  En die ryk man het ook gesterwe en is begrawe. En toe hy in die doderyk sy oë 
ophef, terwyl hy in smarte was, sien hy Abraham van ver af en Lasarus aan sy 
boesem. 24  En hy roep en sê: Vader Abraham, wees my barmhartig en stuur Lasarus, dat hy 
die punt van sy vinger in water kan insteek en my tong verkoel; want ek ly smarte in hierdie 
vlam. 25  Maar Abraham antwoord: Kind, onthou dat jy jou goeie dinge in jou lewe ontvang 
het, en so ook Lasarus die slegte. En nou word hy getroos, maar jy ly smarte. 26  En by dit 
alles is daar tussen ons en julle ‘n groot kloof gevestig, sodat die wat hiervandaan wil 
oorgaan na julle, nie kan nie; en die wat dáár is, nie na ons kan oorkom nie.  

Matthéüs 27:51  En kyk, die voorhangsel van die tempel het in twee geskeur, van bo tot 
onder, en die aarde het gebewe en die rotse het geskeur;  

Efésiërs 4:8  Daarom sê Hy: Toe Hy opgevaar het in die hoogte, het Hy die gevangenes 
gevange geneem en gawes aan die mense gegee. 9  Maar dít: Hy het opgevaar—wat beteken 
dit anders as dat Hy ook eers neergedaal het in die onderste dele van die aarde?  

Hebreërs 9:11  Maar Christus, wat opgetree het as Hoëpriester van die toekomstige weldade, 
het deur die groter en volmaakter tabernakel wat nie met hande gemaak is nie, dit wil sê, wat 
nie aan hierdie skepping behoort nie, 12  ook nie met die bloed van bokke en kalwers nie, 
maar met sy eie bloed, een maal ingegaan in die heiligdom en ‘n ewige verlossing 
teweeggebring.  

Handelinge 2:37  Toe hulle dit hoor, is hulle diep in die hart getref en het vir Petrus en die 
ander apostels gesê: Wat moet ons doen, broeders?  38  En Petrus sê vir hulle: Bekeer julle, 
en laat elkeen van julle gedoop word in die Naam van Jesus Christus tot vergewing van 
sondes, en julle sal die gawe van die Heilige Gees ontvang. 39  Want die belofte kom julle 
toe en julle kinders en almal wat daar ver is, die wat die Here onse God na Hom sal 
roep. 40  En met baie ander woorde het hy hulle besweer en vermaan en gesê: Laat julle red 
uit hierdie verkeerde geslag.  

Romeine 6:3  Of weet julle nie dat ons almal wat in Christus Jesus gedoop is, in sy dood 
gedoop is nie? 4  Ons is dus saam met Hom begrawe deur die doop in die dood, sodat net 
soos Christus uit die dode opgewek is deur die heerlikheid van die Vader, ons ook so in ‘n 
nuwe lewe kan wandel. 5  Want as ons met Hom saamgegroei het deur die gelykvormigheid 
aan sy dood, sal ons dit tog ook wees deur dié aan sy opstanding; 6  aangesien ons dit weet 
dat ons oue mens saam gekruisig is, sodat die liggaam van die sonde tot niet gemaak sou 
word en ons nie meer die sonde sou dien nie. 7  Want hy wat gesterf het, is geregverdig van 
die sonde. 8  As ons dan saam met Christus gesterf het, glo ons dat ons ook saam met Hom 
sal lewe, 9  omdat ons weet dat Christus, nadat Hy opgewek is uit die dode, nie meer sterf 
nie. Die dood heers oor Hom nie meer nie.  



Romeine 8:1  Daar is dan nou geen veroordeling vir die wat in Christus Jesus is nie, vir die 
wat nie na die vlees wandel nie, maar na die Gees. 

Romeine 8:5  Want die wat vleeslik is, bedink vleeslike dinge, maar die wat geestelik is, 
geestelike dinge. 6  Want wat die vlees bedink, is die dood, maar wat die Gees bedink, is 
lewe en vrede, 7  omdat wat die vlees bedink, vyandskap teen God is; want dit onderwerp 
hom nie aan die wet van God nie, want dit kan ook nie. 8  En die wat in die vlees is, kan God 
nie behaag nie; 9  julle is egter nie in die vlees nie, maar in die Gees, as naamlik die Gees van 
God in julle woon. Maar as iemand die Gees van Christus nie het nie, dié behoort nie aan 
Hom nie. 10  Maar as Christus in julle is, dan is die liggaam dood vanweë die sonde, maar die 
gees is lewe vanweë die geregtigheid. 11  En as die Gees van Hom wat Jesus uit die dode 
opgewek het, in julle woon, dan sal Hy wat Christus uit die dode opgewek het, ook julle 
sterflike liggame lewend maak deur sy Gees wat in julle woon. 12  Daarom dan, broeders, is 
ons skuldenaars, nie aan die vlees om na die vlees te lewe nie; 13  want as julle na die vlees 
lewe, sal julle sterwe, maar as julle deur die Gees die werke van die liggaam doodmaak, sal 
julle lewe. 14  Want almal wat deur die Gees van God gelei word, dié is kinders van 
God. 15  Want julle het nie ontvang ‘n gees van slawerny om weer te vrees nie, maar julle het 
ontvang die Gees van aanneming tot kinders, deur wie ons roep: Abba, Vader!  

Handelinge 8:32  En die gedeelte van die Skrif wat hy besig was om te lees, was dít: Soos ‘n 
skaap is Hy gelei om geslag te word, en soos ‘n lam wat stom is voor die een wat hom skeer, 
so maak Hy sy mond nie oop nie.  

Handelinge 8:34  En die hofdienaar antwoord en sê vir Filippus: Ek bid u, van wie sê die 
profeet dit, van homself of van iemand anders? 35  En Filippus het sy mond geopen en van 
hierdie Skrif af begin en die evangelie van Jesus aan hom verkondig. 36  En terwyl hulle 
voortreis op die pad, kom hulle by water; en die hofdienaar sê vir hom: Daar is water; wat 
verhinder my om gedoop te word? 37  Toe sê Filippus: As u glo met u hele hart, is dit 
geoorloof. En hy antwoord en sê: Ek glo dat Jesus Christus die Seun van God is. 38  En hy 
het beveel dat die wa moes stilhou; en hulle het altwee in die water afgeklim, Filippus en die 
hofdienaar; en hy het hom gedoop. 39  En toe hulle uit die water opklim, het die Gees van die 
Here Filippus skielik weggevoer, en die hofdienaar het hom nie meer gesien nie, want hy het 
sy weg met blydskap gereis.  

1 Petrus 3:18  Want Christus het ook eenmaal vir die sondes gely, Hy die Regverdige vir die 
onregverdiges, om ons tot God te bring—Hy wat wel gedood is na die vlees, maar lewend 
gemaak deur die Gees; 19  in wie Hy ook heengegaan en gepreek het vir die geeste in die 
gevangenis, 20  wat eertyds ongehoorsaam was toe die lankmoedigheid van God een maal 
gewag het in die dae van Noag, onderwyl die ark gereed gemaak is, waarin weinig, dit is agt, 
siele deur water heen gered is; 21  waarvan die teëbeeld, die doop, ons nou ook red, nie as ‘n 
aflegging van die vuilheid van die vlees nie, maar as ‘n bede tot God om ‘n goeie gewete—
deur die opstanding van Jesus Christus  

Handelinge 22:16  En nou, waarom versuim jy? Staan op, laat jou doop en jou sondes afwas, 
terwyl jy die Naam van die Here aanroep.    

1 Petrus 3:21  waarvan die teëbeeld, die doop, ons nou ook red, nie as ‘n aflegging van die 
vuilheid van die vlees nie, maar as ‘n bede tot God om ‘n goeie gewete—deur die opstanding 
van Jesus Christus  



Génesis 1:27  En God het die mens geskape na sy beeld; na die beeld van God het Hy hom 
geskape; man en vrou het Hy hulle geskape.  

Génesis 3:3  maar van die vrugte van die boom wat in die middel van die tuin is, het God 
gesê: Julle mag daarvan nie eet nie en dit nie aanroer nie, anders sal julle sterwe. 4  Toe sê die 
slang vir die vrou: Julle sal gewis nie sterwe nie;  

 

DAAR STAAN ÓÓK GESKRYWE 

